REZIME

U ovom radu izvršeno je istraživanje relacija između: motoričkih, funkcionalnih i situacono-motoričkih sposobnosti tenisera uzrasta od 13-15 godina i utvrđivanje značajnost uticaja istraživanih prostora na  situaciono-motoričke sposobnosti  tenisera,  te mogućnosti definisanja  koje varijable ili  sposobnosti unutar prediktorskog sistema doprinose većoj efikasnosti u izvođenju situacijskih kretnih struktura koje najbliže odslikavaju tenisku igru.  

Istraživanje je sprovedeno na uzorku od 50  tenisera uzrasta 13 do 15 godina. Uzorak čine   takmičari tenis klubova:TK “Sloboda” Tuzla, TK, “Zmaj od Bosne “,TK, “Poštar” Tuzla, TK, “Lukavac” Lukavac.

Na ovom uzorku, iz tri prostora, izmjerene su varijable:

· Motorički skup varijabli je činilo 15 varijabli koje su bile namijenjene procjeni  brzine, agilnosti, eksplozivne,  repetitivne snage i fleksibilnosti,.

·  Drugi skup varijabli u   prostoru funkcionalnih sposobnosti sastojao se od tri varijable namijenjenih za procjenu: izdržljivosti u trčanju , maksimalne aerobne moći i vitalnog kapaciteta pluća.

· Treći skup u prostoru situaciono-motoričkih sposobnosti  je sačinjen od osam   varijabli za procjenu: brzine kretanja po teniskom terenu,   udaraca po lopti i servisa, su služile za procjenu kretanja, ali ne i stvarne igre. Kriterijska varijabla je bila formirana od trećeg skupa varijabli.

Relacije između istraživanih prostora utvrđivane su kanoničkom korelacionom analizom. Primijenjena je biortogonalna kanonička korelaciona analiza kojom se utvrđuje maksimalna povezanost analiziranih prostora. Korištene su dvije kanoničke analize:

1. za povezanost motoričkih i situaciono - motoričkih  sposobnosti, 

2. za povezanost funkcionalnih i situaciono motoričkih sposobnosti.

Radi utvrđivanja uticaja dva prediktorska skupa varijabli na kriterij, za dobijanje relevantnih rezultata  koristila se regresiona analizu.

Zaključak prve kanoničke funkcje:

· Teniseri koji pokazuju bolje rezultate u testovima eksplozivne snage, agilnost i fleksibilnost su uspješniji u izvođenju testova koji odslikavaju kretanje igrača u toku igre, servisu i udarac forhendom i bekhendom.

· Drugi kanonička funkcija odslikva ispitivanu populaciju u cjelini pa se generalno može konstatovati da se većina ispitanika u igri oslanja na   jednu motoričku sposobnost (snagu), a zanemaruje svoj potencijal.
Na osnovu rezultata primijenjene regresione analize,  može se konstatovati  da su za postizanje boljih rezultata u testovima situaciono-motoričkih sposobnosti u najvećoj mjeri odgovorni prediktori koji u latentnom prostoru predstavljaju: agilnost,  fleksibilnost i segmentarnu brzinu nogu   kao motorne sposobnosti.  Od funkcionalnih  sposobnosti najveći uticaj u predikciji rezultata situacijske kretne strukture u tenisu pokazuje varijabla: Shutl ran,  test maksimalnog fizičkog radnog kapaciteta. 

Na osnovu rezultata ovog istraživanja, te na osnovu prezentiranog, može se konstatovati da motorička spremnost i funkcionalne sposobnosti predstavlja vrlo bitan element uspješnosti realizacije situaciono- motoričkih sposobnosti tenisera. 

